Ոչ պաշտոնական թարգմանություն
Նախագիծ
ՀԱՄԱՁԱՅՆԱԳԻՐ
էլեկտրաէներգետիկայի բնագավառում մասնագիտական կրթության ոլորտում 
ԱՊՀ մասնակից պետությունների համագործակցության մասին

		ԱՊՀ անդամ-պետությունների կառավարությունները, այսուհետ՝ Կողմերը,
		նպատակ ունենալովիրագործել Անկախ Պետությունների Համագործակցության շրջանակներում էլեկտրաէներգետիկայի բնագավառում միջազգային պայմանագրերը,
		հիմնվելով Անկախ պետությունների համագործակցության միասնական (ընդհանուր) կրթական տարածքի ձևավորման 1997 թվականի հունվարի 17-ի հայեցակարգի, Անկախ պետությունների համագործակցության միասնական (ընդհանուր) կրթական տարածքի ձևավորման նպատակով համագործակցության մասին 1997 թվականի հունվարի 17-ի համաձայնագրի, Անկախ պետությունների համագործակցության մասնակից պետություններում  հեռակա ուսուցման զարգացման 2007 թվականի նոյեմբերի 22-ի հայեցակարգի դրույթների վրա,
ղեկավարվելով Անկախ պետությունների համագործակցության մասնակից պետությունների մասնագետների որակավորման բարձրացման և մասնագիտական վերապատրաստման  բնագավառում համագործակցության մասին 2007 թվականի մայիսի 25-ի համաձայնագրով,
նպատակ ունենալովապահովել էլեկտրաէներգետիկայի ոլորտը որակավորված անձնակազմով,

համաձայնեցին ներքոնշյալի մասին.

Հոդված 1

Սույն Համաձայնագրի նպատակների համար օգտագործված տերմիններն ունեն հետևյալ նշանակությունը`
Մասնագիտական կրթություն – կրթության տեսակ, որն ուղղված է սովորողների կողմից հիմնական մասնագիտական կրթական ծրագրերի յուրացման ընթացքում համապատասխան գիտելիքների, ունակությունների, հմտությունների ձեռքբերմանը և համապատասխան մակարդակի և ծավալի իրավագիտակցության ձևավորմանը, որը թույլ կտա ծավալել մասնագիտական գործունեություն համապատասխան բնագավառում և (կամ) կատարել աշխատանք ըստ կոնկրետ մասնագիտության և մասնագիտացման,
Մասնագիտական պատրաստում/ուսուցում – կրթության տեսակ, որն ուղղված է սովորողների կողմից գիտելիքների, ունակությունների, հմտությունների ձեռքբերմանը և իրավագիտակցության ձևավորմանը, որոնք անհրաժեշտ են աշխատանքային և ծառայողական գործառույթներն (որոշակի աշխատանքային, ծառայողական գործունեություն, մասնագիտություն) իրականացնելու համար,
Վերապատրաստում և մասնագիտական որակավորման բարձրացում – կրթություն՝ մասնագիտական կրթության համապատասխան սահմաններում, որն իրագործվում է կարողությունների կատարելագործման կամ այս կամ այլ մասնագիտության մասնագիտական որակավորման մակարդակի բարձրացման նպատակով
Մասնագիտական որակավորման բարձրացում - կրթության տեսակ, որն ուղղված է կարողությունների կատարելագործմանը և (կամ) նոր կարողությունների ձեռքբերմանը, որոնք անհրաժեշտ են մասնագիտական գործունեության համար, և (կամ) մասնագիտական մակարդակի բարձրացմանը՝ առկա որակավորման շրջանակներում: Իրականացվում է լրացուցիչ մասնագիտական կրթության ծրագրերի, ինչպես նաև մասնագիտական կրթության տեսքով աշխատակիցների և ծառայողների  որակավորման բարձրացման ծրագրերի միջոցով:
Մասնագիտական վերապատրաստում – լրացուցիչ մասնագիտական կրթություն, որն ուղղված է կարողությունների ձեռքբերմանը, որոնք անհրաժեշտ են նոր տեսակի մասնագիտական գործունեության իրականացմանը, նոր որակավորման ձեռքբերմանը:

Հոդված 2

Սույն Համաձայնագրի նպատակն է Կողմերի փոխգործակցությունը՝ էլեկտրաէներգետիկայի ոլորտում մասնագիտական կրթության բնագավառում համաձայնեցված գործողությունների ձեռնարկման, այդ թվում մասնագիտական պատրաստման/ուսուցման, որակավորման բարձրացման և անձնակազմի վերապատրաստման ուղղությամբ, որն իրականացվում է կրթական հաստատությունների/կազմակերպությունների կողմից:


Հոդված 3

Սույն Համաձայնագրի իրագործման նպատակով կողմերն իրականացնում են՝
առաջարկությունների /մեխանիզմների/ մշակում էլեկտրաէներգետիկայի բնագավառում ինտեգրացիոն գործընթացների համակարգման և մասնագիտական պատրաստման/ուսուցման, որակավորման բարձրացման և անձնակազմի վերապատրաստման համակարգերի ներդաշնակեցման նպատակով,
էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և  անձնակազմի վերապատրաստման հիմնական պահանջների և սկզբունքների սահմանում,
էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և  անձնակազմի վերապատրաստման ոլորտի ազգային օրենսդրության ներդաշնակեցում,
էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և անձնակազմի վերապատրաստման ոլորտում համագործակցության համար անհրաժեշտ իրավական հենքի մշակում, ինչպես նաև էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և անձնակազմի վերապատրաստման ոլորտի փաստաթղթերի իրավահավասարության փոխադարձ ճանաչման համար իրավական և կազմակերպչական ապահովում համաձայն միջազգային պայմանագրերի,
էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և անձնակազմի վերապատրաստման ոլորտում ԱՊՀ միջպետական համաձայնագրերի և նորմատիվ իրավական ակտերի նախագծերի, ինչպես նաև կրթական ծրագրերի մոդելների համատեղ մշակում,
էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և անձնակազմի վերապատրաստման ոլորտում միջպետական մակարդակով տեղեկատվության փոխանակում,
համագործակցության գիտամեթոդական աջակցություն,
սույն հոդվածով նախատեսված որոշակի միջոցառումների իրականացման համաձայնեցում:

	
Հոդված 4

Կողմերից յուրաքանչյուրը, միջազգային պարտավորությունների և իր պետության օրենսդրության համաձայն, էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և անձնակազմի վերապատրաստման հնարավորություն է ընձեռում սույն Համաձայնագրի մասնակից մյուս պետությունների քաղաքացիներին: 
Հոդված 5

Կողմերը միջոցառումներ են ձեռնարկում սույն Համաձայնագրի մասնակից պետությունների նորմատիվ իրավական ակտերի ներդաշնակեցման և էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և  անձնակազմի վերապատրաստման հետ կապված հարցերը կարգավորող նորմատիվ իրավական անհրաժեշտ բազայի ձևավորման ուղղությամբ:

Հոդված 6

Կողմերը համակարգում են էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և անձնակազմի վերապատրաստման ոլորտի աշխատանքներն ազգային օրենսդրության ներդաշնակեցման, Անկախ պետությունների համագործակցության միջպետական  նորմատիվ ակտերի, կրթական ծրագրերի մոդելների և այլ փաստաթղթերի համատեղ մշակման միջոցով:

Հոդված 7

Կողմերն օժանդակում են էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և  անձնակազմի վերապատրաստման ազգային համակարգի վերաբերյալ տեղեկատվության փոխանակմանը:
Կողմերը տեղեկատվություն են փոխանակում էլեկտրաէներգետիկայի բնագավառում մասնագիտական պատրաստման/ուսուցման, որակավորման բարձրացման և  անձնակազմի վերապատրաստման ոլորտի ուսումնամեթոդական նյութերի և գիտական հրապարակումների, գիտական և գործնական համաժողովների և այլ միջոցառումների անցկացման վերաբերյալ:
Հոդված 8
	Կողմերն աջակցություն են ցուցաբերում սույն համաձայնագրի մասնակից պետությունների ներկայացուցիչների մասնակցությաննէլեկտրաէներգետիկ բնագավառում կադրերի պատրաստման/ուսուցում ոլորտում ԱՊՀ անդամ-պետությունների տարածքում անցկացվող միջազգային կոնգրեսներին, սեմինարներին, համաժողովներին և սիմպոզիումներին: 
Հոդված 9
Կողմերը որոշում են էլեկտրաէներգետիկական ոլորտում անձնակազմի մասնագիտական պատրաստման/ուսուցման, որակավորման բարձրացման և վերապատրաստման որակի ապահովման հիմնական պահանջներն ու սկզբունքները:

Հոդված 10
Կողմերն աջակցում ենէլեկտրաէներգետիկական ոլորտում անձնակազմի մասնագիտական պատրաստման/ուսուցման, որակավորման բարձրացման և անձնակազմի վերապատրաստման բնագավառում ծառայություններ մատուցող, ինչպես նաև նման ծառայություններիստացմամբ  հետաքրքվածսույն համաձայնագրի մասնակից պետությունների կրթական համալիրների/կազմակերպությունների միջև ուղիղ կապի և փորձի փոխանակման զարգացմանը:
Հոդված 11
Կողմերն ուսումնասիրում են էլեկտրաէներգետիկական ոլորտում անձնակազմի մասնագիտական պատրաստման/ուսուցման, որակավորման բարձրացման և անձնակազմի վերապատրաստման բնագավառում հեռակա ուսուցման կիրառման հնարավորությունը:

[bookmark: _GoBack]Հոդված 12
Կողմերը, միջազգային պայմանագրերի և իրենց պետությունների օրենսդրության համաձայն, փոխադարձաբար ճանաչում են էլեկտրաէներգետիկ բնագավառում մասնագետների պատրաստում/ուսուցում, աշխատակազմի վերապատրաստում և որակավորման բարձրացում իրականացնող կրթական հաստատությունների/կազմակերպությունների փաստաթղթերը:
Հոդված 13
Կողմերը ձեռք են առնում համապատասխան միջոցներ էլեկտրաէներգետիկ բնագավառում մասնագետների պատրաստման/ուսուցման, աշխատակազմի վերապատրաստման և որակավորման բարձրացման համակարգերի համաձայնեցման, ինչպես նաև լրացուցիչ կրթության պահանջների հարմոնիզացիայի ուղղությամբ:
Հոդված 14
ԱՊՀ-ի շրջանակներում սույն Համաձայնագրի իրականացման մասով գործունեության համակարգումն իրագործվում է ԱՊՀ Էլեկտրաէներգետիկ Խորհրդի և ԱՊՀ անդամ պետությունների կրթության բնագավառում համագործակցության հարցերով Խորհրդի կողմից, որոնք կնքում են համապատասխան համաձայնագրեր համագործակցության վերաբերյալ: 
Հոդված 15
	Կողմերի փոխադարձ համաձայնությամբ սույն Համաձայնագրում կարող են կատարվել լրացումներ և փոփոխություններ, որոնք սույն Համաձայնագրի անբաժանելի մասն են կազմում  և ուժի մեջ են մտնում արձանագրությունների կնքման միջոցով: 
Հոդված 16
Կողմերի միջև Սույն Համաձայնագրի դրույթների կիրառման և մեկնաբանման հետ կապված վիճելի հարցերը լուծվում են Կողմերի միջև խորհրդակցությունների և բանակցությունների միջոցով:
Հոդված 17
	Սույնհամաձայնագիրն ուժի մեջ է մտնում Կողմերի կողմից՝ այն ուժի մեջ մտնելու համար անհրաժեշտ ներպետական ընթացակարգերի իրականացման վերաբերյալ երրորդ գրավոր ծանուցումն ավանդապահին փոխանցելու օրվանից 30 օր հետո:
	Ներպետական ընթացակարգերն ավելի ուշ իրականացրած Կողմերի համար, սույն Համաձայնագիրն ուժի մեջ է մտնում ավանդապահին համապատասխան փաստաթղթերի փոխանցելու օրվանից 30 օր հետո:


Հոդված 18
Սույն Համաձայնագիրը կնքվում է անորոշ ժամկետով: Կողմերից յուրաքանչյուրը կարող է դուրս գալ սույն Համաձայնագրից ավանդապահին գրավոր ծանուցում ուղարկելու միջոցով: Սույն Համաձայնագրի գործողությունը տվյալ Կողմի հանդեպ դադարեցնում է համապատասխան ծանուցման ստացման ամսաթվից վեց ամիս հետո:
Հոդված 19
	Սույն Համաձայնագիրն ուժի մեջ մտնելուց հետո բաց է ցանկացած ԱՊՀ անդամ պետության միանալու համար, որն իրականացվում է միանալու վերաբերյալ փաստաթուղթն ավանդապահին փոխանցելու միջոցով:
Սույն Համաձայնագիրը՝ միացող պետության համար ուժի մեջ է մտնում ավանդապահին միանալու վերաբերյալ փաստաթղթի փոխանցման օրվանից 30 օր հետո:
Հոդված 20
Սույն Համաձայնագիրը չի անդրադառնում այլ միջազգային պայմանագրերով, որոնց մասնակից է հանդիսանում տվյալ Կողմի պետությունը, Կողմերի ստանձնած իրավունքներն ու պարտականությունները: 

Կատարված է ք._____________________ 201_թ.-ին մեկ բնօրինակով, ռուսերեն: Բնօրինակը պահվում է ԱՊՀ Գործադիր կոմիտեում, որը սույն Համաձայնագիրը ստորագրած պետություններին ուղարկում է Համաձայնագրի վավերացված պատճենը:
	Ադրբեջանի Հանրապետության Կառավարության կողմից

	Ռուսաստանի ԴաշնությանԿ առավարության կողմից


	Հայաստանի Հանրապետության Կառավարության կողմից 

	Տաջիկստանի Հանրապետության Կառավարության կողմից 


	Բելառուսի Հանրապետության Կառավարության կողմից 

	Թուրքմենստանի Կառավարության կողմից 


	Ղազախստանի Հանրապետության Կառավարության կողմից 

	Ուզբեկստանի Կառավարության կողմից


	Ղրղզստանի Հանրապետության Կառավարության  կողմից

	Ուկրաինայի Կառավարության կողմից 


	Մոլդովայի Կառավարության կողմից 

	


 
                            




